Nuridin AHMETI

KONFERENCA E BUJANIT SIPAS ANALIZES SE PARTISE
SE PUNES SE SHQIPERISE (VITI 1984)

Me rivendosjen e marrédhénieve diplomatike té Shqipérisé me
ish-Jugosllaviné mé 1953 dhe shkémbimin e ambasadoréve té té dyja
vendeve, stafi i Ambasadés sé Shqipérisé nga Beogradi né Tirané
dérgonte raporte, informacione, relacione etj., mbi gjendjen e
shgiptaréve né ish-Jugosllavi. Volumi i dokumenteve té dérguara
varionte varésisht nga ngjarjet e ndryshme politike, shogérore,
arsimore etj., qé zhvilloheshin né Kosové. Por, pas demonstratave té
viteve 1968 dhe sidomos ato té vitit 1981, Tirana interesohet me njé
ritém edhe mé té shtuar rreth shqiptaréve né ish-Jugosllavi.

Né Institutin e Historisé né Tirané hapet Departamenti i
Historisé sé Kosovés. Gjithashtu, né Arkivin Qendror Shtetéror té
Shtetit né Tirané ruhen dokumentet e ish-Arkivit Qendror té Partisé.
Po gé se e shikon me vémendje kété fond, volumi i dokumenteve pér
Kosovén gé pérmban népér dosje ndér vite, pas vitit 1981 vjen duke u
rritur. Né& mesin e shumé dokumenteve g€ ruhen né kété fond,
ekzistojné edhe materiale e analiza pér debatet né lidhje me ngjarjet e
caktuara historike né vendin toné. Né mesin e debateve té zhvilluara
né Kosové, por gé kané térhequr vémendjen e Tiranés éshté edhe ai
rreth Konferencés sé Bujanit, i zhvilluar né shtypin e kohés gé botohej
né Prishtiné dhe Beograd. Nga disa relacione qé kemi hasur né
dokumentacionin e Arkivit Qendror té Shtetit, vémendjen toné e ka
térhequr njé analizé e vitit 1984 rreth debatit, me rastin e dyzet vjetorit

té organizimit té Konferencés sé Bujanit, ku ishin té pérshiré
personalitete nga instancat shkencore, politike etj. Pér sa mé sipér
mendojmé se prezantimi edhe i kétyre materialeve né kété organizim
shkencor do té jeté me interes.

Debati pér Konferencén e Bujanit

Pas Demonstratave té marsit té vitit 1981 gé filluan né Kosové
dhe mé pastaj u pérhapén né té gjitha viset shqiptare né ish-Jugosllavi,
nga organet shtetérore té kohés, intensifikohen thirrjet e personave né
biseda informative, maltretimet, burgosjet etj. Né shtypin né gjuhén
serbe té kohés né ish-Jugosllavi, filluan té botohen artikuj, ku
akuzoheshin shpesh, personalitetet té caktuara shqiptare té vendin
toné, por edhe institucione shkencore. Botoheshin artikuj, pér ngjarje
té caktuara historike, duke e vlerésuar njérin nacionalitet dhe duke
minimizuar kontributin e nacionalitetit tjetér né njé ngjarje té caktuar,
edhe pse faktet historike tregonin njé realitet ndryshe nga ajo qé
shkruhej né shtypin serb pér kéto ngjarje.

Njéra nga ngjarjet historike, gé u trajtua, fillimisht né shtypin
serb, dhe mé pastaj, pasoi edhe me reagime né shtypin shqiptar qé
botohej né Prishting, ishte edhe Konferenca e Bujanit. Me botimin e
kétyre artikujve né shtypin serb, roli i shqgiptaréve né Luftén
Nacionalglirimtare prezantohej si minor, ndérsa faktet tregonin se
shqiptarét kishin kontributin e tyre né kété lufté. Rrjedhimisht, me
tendencén pér minimizimin e kontributit t& shqiptaréve né LNC,
tentohej gé té zhvlerésohen edhe vendimet e Konferencés sé Bujanit.
Artikujt ishin botuar né fund té vitit 1983, gé lidhje me 40-vjetorin e
organizimit t¢ Konferencés sé Bujanit. Kéto artikuj ishin mbledhur,
sigurisht nga stafi i Ambasadés sé Shqipérisé né Beograd dhe né
muajin janar té vitit 1984 ishte pérgatitur njé véshtrim né formé
raporti nga organet kompetente té Shqipérisé, né lidhje mé artikujt e
botuar. Na ka térhequr vémendjen toné, dokumenti i shkruar né 7 fage,
i rrahur me makiné shkrimi. Arsyeja pse ne e kemi marré né trajtim
kété material, éshté se kétij materiali pak i jané referuar studiuesit tané

dhe té interesuarit tjeré gé kané shkruar pér kété ngjarje.

Ky material mbané titullin: “Mbi trajtimin q€ po 1 béhet
Konferencés sé¢ Bujanit né shkrimet e ndryshme né Jugosllavi”. Sipas
pérgatitésve té kétij materiali, fushata kundra Konferencés sé Bujanit
né ish-Jugosllavi, ka filluar né dhjetor té vitit 1983, kur ishin botuar
disa artikuj n€ revistén ‘“Nin” té Beogradit, me titull: “Keqpérdorimi i
njé dokumenti t& luftés™?. Botimit t& kétyre shkrimeve, u paraprinte
intervista e Pavle Joviceviqit, qé sipas pérgatitésve té kétij materiali
“zgjedhja e kétij pér t& dhéné intervisté nuk &shté e rastit”2. Ky njeri
thuhet né két€ material “si mé paré edhe pas demonstratave né¢ Kosové
éshté dalluar pér géndrimin e tij antishqiptar.

Intervista e tij shfrytézohet pér té parashtruar disa teza té
serbomédhenjve”.® | gjithé géllimi i shkrimeve té botuara né revistén
e njohur “Nin” géllimisht gé t€ “mohohet kontributi i popullsisé
shqiptare né Kosové e né viset e tjera gjaté Luftés Antifashiste
Nacionalglirimtare”4. E pérmes kétyre artikujve, pérpiluesit e kétij
materiali, jané té mendimit se pérvec diskreditimit té vendimeve té
Konferencés sé Bujanit, me botimin e kétyre artikujve né gjuhén serbe
synohej “qé té godas historianét kosovaré® qé kané kritikuar gjerésisht
piképamjet e Tempos pér luftén e kosovaréve. Gjithashtu, duan té
godasin grupet ilegale qé& kané botuar materiale pér kété ¢éshtje”.® Sic
edhe dihej, mé pas, né dhjetor té vitit 1983, botohen né té pérditshmen
“Rilindja” né Prishtiné. Por, pérpiluesit e kétij materiale, shkrimet e
botuara né “Rilindje”, i kategorizojné si shkrime gé e pérmendin
Konferencén e Bujanit, por nuk evidentojné momente té réndésishme

L Arkivi Qendror i Shtetit Shgiptar (mé tej: AQSH), Fondi (mé tej: F) 14, Viti (mé
tej: V) 1984, Dosja (mé tej: D) 13, Fleta (mé tej: fl), 4.

2 AQSH, F.14 APPK KOSOVA, V. 1984, D. 13, fl. 1.

3 Po aty.

4 Po aty.

5 Njéri nga historiané e njohur nga Prishtina gé kishte polemizuar me Svetozar
Vukmanovig-Tempon, ishte Akademik Ali Hadri. Shih: Ali Hadri, Marrédhéniet
shqgiptaro-jugosllave, AShAK, Prishtiné, 2003, f. 141-218.

5 AQSH, F.14 APPK KOSOVA, V. 1984, D. 13, fl. 3.

té saj. Shkrimet e profesor Kurtesh Salihut’, té botuara né Rilindje, pas
shkrimeve gé u botuan né revistén “Nin” sipas pérpiluesve ky “u bén
serbéve disa léshime duke u théné se formulimi i Konferencés lidhur
me problemin kombétar &shté i pa sakt&”.®

Nga véshtrimi i té gjithé artikujve, atyre té botuara né gjuhén
serbe dhe shqipe, pérpiluesit e materialit sjellin kété konkludim “N&
Kosové ka mospajtime té réndésishme né lidhje me trajtimin gé i
béjné kétij problemi serbomédhenjté. Veté kremtimi i ngjarjes
pavarésisht nga lidhja me problemin e AVNOJ-it éshté shprehje e kétij
fakti. Shkrimet e herépashershme né Kosové pavarésisht nga qé nuk
prekin problemet themelore gé lidhén me Konferencén kané réndésiné
e tyre dhe gé té gjitha kané tendencé kundérvénie”,® - thuhet né kété
material. Pér t¢ gené mé korrekt, materiali i pérgatitur né Tiranén e
asaj kohe né lidhje me trajtimin gé po i béhej Konferencés sé Bujanit
né shkrimet e ndryshme té botuara né gjuhén serbe dhe shqipe né ish-
Jugosllavi, po e paragesim né térési, pa shtuar dhe larguar asgjé.

N¢ materialin n€ fjalé thuhej se “ngjarja pérbén njé moment té
réndésishém. Formulimet e saj té drejta dhe té sakta lidhur me
problemin kombétar té popullsisé shqgiptare, né kundérshtim me
mbledhjen e dyté t¢ AVNOJ-it jané béré objekt i trajtesave té
ndryshme. Ka kohé gé né shtypin serb éshté folur kundér parimit té
vetévendosjes g€ veté jugosllavét o kané pasur né njé séré
dokumentesh té Partisé. Né Kongresin e 8 té Historianéve té
Jugosllavisé gé u zhvillua né muajin tetor té vitit té kaluar serbét folén
shumé kundér atyre gé kegpérdorin e keginterpretojné vendimet e

" Kurtesh Salihu (1940-2014). Jurisit, profesor universitar. Doktoroi né Universitetin
e Prishtinés mé 1977. Gjaté 1973-1992 ka mbajtur disa poste publike, si: gjyqgtar i
Gjykatés Kushtetuese té Kosovés dhe kryetar i saj, dekan i Fakultetit Juridik, kryetar
i Komisionit pér Céshtje Kushtetueses i Kuvendit té Kosovés, delegat i dhomés
Federative t& Kuvendit t& Jugosllavisé. Eshté autor i disa punimeve shkencore dhe i
teksteve universitare. Fjalori Enciklopedik i Kosovés Il, AShAK, Prishting, 2018,
1472-1473.

8 AQSH, F. 14 APPK KOSOVA, V. 1984, D. 13, fl. 5.

9Po aty, fl. 7.

AVNOJ-it. Thuhej se kéta duke u mbéshtetur né pikén e treté té
mbledhjes sé AVNOJ-it, né té cilén thuhej: “Jugosllavia ndértohet né
parim federativ, duke u dhéné kombeve e kombésive té drejtén e
vetévendosjes pa pérjashtuar kétu edhe té drejtén e shképutjes”,
kérkojné sé pari republikén e tyre pastaj dhe té drejtat e shképutjes. Né
dhjetor filluan direkt fushatén kundér Konferencés sé Bujanit. Nén
titullin “Keqgpérdorimi 1 njé¢ dokumenti t& luft€s” n€ revistén “Nin” u
botuan disa shkrime. Ato fillojné me intervistén e Pavle Jovigevigit.

Zgjedhja e kétij pér té dhéné intervisté nuk éshté e rastit. Si mé
paré dhe pas demonstratave né Kosové éshté dalluar pér géndrimin e
tij antishqiptar. Intervista e tij shfrytézohet pér té parashtruar disa teza
té serbomédhenjve. Mohohet kontributi i popullsisé shqiptare né
Kosoveé e né viset e tjera gjaté Luftés Antifashiste Nacionalglirimtare.
Béhen pérpjekje pér identifikimin e popullsisé me reaksionin shqiptar.
Theksohen sulmet e udhéhegjes sé KQ té PKJ-sé ndaj vendimeve té
Bujanit té paragitura né letrén e 28 marsit té vitit 1944. KQ i PKJ-sé i
goditi vendimet e Konferencés né dy drejtime themelore: pér trajtimin
e problemit kombétar nga Konferenca pranohet gjykimi i S. V.
Tempos sipas t€ cilit ata “kishin réné nén ndikimin e klikés
shqiptaromadhe”. Thuhet se né Konferencé u pérshéndetén vendimet e
Mbledhjes 11 t&8 AVNOJ-it, por se pér cfaré konkretisht nuk béhet
fjalé. Synohet té mohohet réndésia e Konferencés e té hidhet poshté né
kéto drejtime: pérfagésuesit e saj nuk u zgjodhén népérmjet
konferencave krahinore e pér pasojé nuk i pérfagésonin dhe nuk
sillnin mendimet e masave pér problemet gé diskutoheshin. Ata nuk
pérfagésonin gjithé krahinén, nuk shprehnin pérbérjen kombétare té
popullsisé gé jetonte né kéto vise. Sulmohet pjesémarrja e delegatéve
nga viset jashté Kosovés né Konferencé si nga Malésia e Gjakovés
dhe po ashtu nga Plava e Gucia. Bujani minimizohet gé té evidentohet
mbledhja e korrikut té vitit 1945, mbajtur né Prizren, ku u vendos
aneksimi i Kosovés nga Serbia. Me kété rast shfaget pakénagésia pse
nuk é&shté festuar asnjéheré kjo ngjarje. Po né€ revistén “Nin” mé
25.12.1983 botohet shkrimi i prof. Milovan Bogavagit nga Beogradi
me titull: “Megjithaté nuk &éshté sqaruar”. Autori kérkon mé shumé

kritiké dhe saktési nga P. Jovigeviqi. Ai vendos né plan Lidhjen
Shqiptare t€ Prizrenit (1878), organizatén reaksionare t€ “Lidhjes II té
Prizrenit (1943) dhe Konferencén Nacionalclirimtare pér Kosovén dhe
Rrafshin e Dukagjinit.

Autori do té dijé se pérse u mor ky vendim “sanksionues pér
bashkimin me Shqipériné” né Konferencé kur dihet, se ai kishte gené
dhe programi i kétyre organizatave. Até e shqetéson fakti pse Kosova
gjaté luftés jepet e pavarur nga Serbia, sipas tij pér pasojé dhe nga
Jugosllavia. Si duket ai kérkon gé né intervistén e P. Joviceviqit té
dilnin dhe “t€ drejtat historike” t& Serbis€ mbi Kosovén. N& numrin
1719 té revistés “Nin” botohet edhe letra ¢ Milun Goluboviqit nga
Pakraci me titullin “Kufijté jané té paprekshém”. Q& né titullin e letrés
kalohet pértej kufirit historik té problemit. Duke arsyetuar si shovinist
arrin deri atje sa mohon pér té gjithé popujt té drejtén e vetévendosjes
deri né shképutje. Aty pérgénjeshtron plotésisht deklaratat e Titos e té
PKJ-sé pér trajtimin e problemit kombétar té popujve gé hynin né
pérbérjen e Jugosllavise.

Me kété rast mendojmé se propaganda jugosllave la pér géllim
té diskreditojé vendimet e Konferencés, por njékohésisht té godas disa
nga drejtuesit e sotém té Kosovés gé kané gené pjesémarrés né
konferencé, té godas historianét kosovaré qé kané kritikuar gjerésisht
piképamjet e Tempos pér luftén e kosovaréve. Gjithashtu duan té
godasin grupet ilegale gqé kané botuar materiale pér kété céshtje. Té
diskreditojé idené e barazisé sé Kosovés né raport me viset e tjera, e té
popullsisé shqgiptare me popujt e tjeré té& Jugosllavisé. Kjo buron nga
fakti se Konferenca e Bujanit i dha formé té ploté barazisé sé Kosovés
me krahinat e tjera né Jugosllavi. Sulmi kundér vendimeve té
Konferencés sé Bujanit nga propaganda jugosllave u shfrytézua edhe
njé heré pér té sulmuar vijén e drejté, parimore, marksiste-leniniste té
Partisé soné lidhur me problemin kombétar té€ popullsisé shqiptare né
Kosové e né viset e tjera. Me sa duket ata kané menduar t’u
kundérviheshin edhe materialeve gé mund té botoheshin né vendin
toné me rastin e pérkujtimit té ngjarjes.

Té gjitha kéto jané né pérputhje edhe me konkluzionet e KQ té
LKJ-sé pér realizimin e platformés politike, pér té goditur parullén
“Kosova-Republiké” dhe “pér t€ zbuluar pérmbajtjen e saj g€ minon
integritetin e Jugosllavis€” dhe se pérkrahja e késaj parulle nga PPSH-
ja éshté “mihje e rendit kushtetues té RSFJ-s€” etj. Gjaté vitit 1983 né
shtypin kosovar heré pas here éshté pérmendur Konferenca e Bujanit
pa evidentuar ndonjé nga momentet e réndésishme gé lidhen me té.
Kjo éshté Dbéré pérgjithésisht népérmes botimit t€ kujtimeve té
pjesémarréseve dhe né njé rast né muajin shtator ka pasur njé reagim
té televizionit té Prishtinés ndaj nesh. Merrte shkas nga njé paragraf i
nj€ artikulli n€ “Zérin e popullit” ku vetém sa pérmendej kjo ngjarje.

Mé 27, 28 dhe 29 dhjetor 1983 gazeta “Rilindja” boton
artikullin e profesor Kurtesh Salihut me titull “Roli dhe vendi i
Konferencés themeluese té Késhillit Krahinor Nacionalclirimtar né
lindjen faktike té autonomisé sé Kosovés. Artikulli nga gazeta
“Rilindja” &shté botuar pas artikujve né “Nin” dhe presioni i
shkrimeve antishqiptare éshté ndjeré deri né njéfaré mase. Ai u bén
serbéve disa Iéshime duke théné se formulimi i Konferencés lidhur me
problemin kombétar éshté i pasakté. Né& ndonjé rast ai e quan si
produkt té rrethanave té asaj kohe. Aneksimin e Kosovés nga Serbia e
quan si deklarim té saj. Vendimet e Konferencés kérkon t’i shikojé né
pérputhje me vendimet e mbledhjes sé dyté t¢ AVNOJ-it, edhe pse
pohon mosnjohje té vendimeve té saj né Kosové. Sulmon Partiné toné
pér interpretimin e vendimeve té Konferencés.

Té gjitha kéto kané nuancat e tyre né raport me pohimet gé
jepen nga Jovigeviqi né revistén “Nin”. Né artikullin e “Rilindjes”,
ripohohen disa nga tezat e drejta gé jané mbrojtur né Kosoveé:
Autonomia e Kosovés e ka bazén gjaté viteve té Luftés
Nacionalclirimtare. Pér kété géllim pohohet pozita e Kosovés si njési
e vecanté gjaté viteve té Luftés nga piképamja e udhéhegjes sé
organizatés sé Partisé, ushtrisé, pushtetit, por nuk arrin té béjé
krahasime me njésité e tjera té Jugosllavisé, nuk arrin té thoté asgjé
pér pavarésiné e Kosovés nga Serbia gé ka gené fakt gjaté Luftés.
Pérkundrazi gé né shkrimin e paré flet pér momentin e bashkimit té



198 | KONFERENCA E BUJANIT SIPAS ANALIZES SE PARTISE SE PUNES...

Kosovés me Serbiné.

Né artikull njé vend té vecanté zé& paraqgitja e kontributit té
popullsisé né kéto vise né luftén kundér fashizmit, pérpara dhe pas
konferencés. Me interes jané dokumentet qé sjell autori pér
pjesémarrésit né Mbledhjen 1l t¢ AVNOJ-it. Nga ato del garté se
pérfagésuesit e Kosovés nuk morén pjesé megenése nuk u thirrén né
mbledhje. Autori pohon se Konferenca shtroi si detyré themelore
forcimin e luftés kundér pushtuesit, afirmon edhe njé heré se ajo luftoi
pér liriné dhe baraziné e ploté té popujve dhe sanksionoi té drejtén e
popullsisé shqiptare pér vetévendosje. Parimin e vetévendosjes ai e
vecon nga e drejta e popullsisé edhe pér shképutje, duke béré pér kété
géllim né artikull disa arsyetime gé nuk géndrojné. Autori nénvizon
edhe njéheré faktin qé gjaté luftés shqiptarét jané quajtur popull, komb
e jo pakicé, por nuk flet asnjé pér vendimet e mbledhjes 11 t¢ AVNOJ-
it, e cila shqiptarét né Jugosllavi i ciléson si pakicé nacionale.

Né Kosovés mé 29.12.1983 u organizua 40-vjetori i
Konferencés Il t¢ KANCJ-sé dhe i Konferencés | t& Késhillit Krahinor
Nacionalclirimtar, ku foli kryetari i kuvendit t€ Kosovés, llija Gjukig.
Kremtimi pérkon né Konferencén e Bujanit, por ngjarjet duan té
lidhen me njéra-tjetrén. Né fjalim flitet shumé pér Konferencén,
momentet delikate kapércehen dhe flitet pér gabime té lévizjes né
Kosové, por nuk ka asgjé konkrete. Njé vend té réndésishém zé
mbledhja e Prizrenit, pér té cilén jo pagéllim flitet pér numrin e
pjesémarrésve gé pérfagésonin té gjitha rrethet dhe gé ishin zgjedhur.

U theksua se rezultatet e sotme té Kosovés vértetojné
drejtésiné e vendimit té Prizrenit. Né té njéjtin numér té gazetés si pér
t’ju kundérvéné fjalés sé lIlia Gjukigit né rubrikén e letrave té
lexuesve, né njé shkrim té shkurtér e me pak fjalé pohohet pak heré
karakteri i1 Késhillit Nacionalclirimtar, fakti qé delegatét ishin
zgjedhur, pérgatitja e Konferencés gé zgjati 2 muaj, pérfagésimi me té
etj. Té gjitha kéto i kundérvihen pohimeve té P. Jovigevigit né “Nin”.
Nga ky véshtrim i shkrimeve mund té konkludohet: né Kosové ka
mospajtime té réndésishme né lidhje me trajtimin gé i bé&jné kétij
problemi serbomédhenjté. Veté kremtimi i ngjarjes pavarésisht nga

lidhja me mbledhjen e AVNOJ-it &shté shprehje e kétij fakti. Shkrimet
e herépashershme né Kosové pavarésisht nga gé nuk prekin problemet
themelore gé lidhén me Konferencén kané réndésiné e tyre gé té gjitha
kané tendencé kundérvénie, 13.01.1984”.1°

Nga materialet e shfletuara, mund té thuhet se shteti shqiptar i
ka pércjellé me vémendje kéto debate. Kété ngjarje partia né pushtet e
Shqipérisé, e ka paré né kéndin e saj dhe pér até pérgatitésit mendojné
se me kété fushaté né ish-Jugosllavi kané pér géllim gé ta godasin
edhe pushtetin popullor né Shqipéri. Ndonjé reagim publik nga shteti
shqgiptar, né lidhje me kéto problematika té trajtuara né shtypin né
gjuhén serbe né ish-Jugosllavi, nuk e kemi hasur, edhe pse ka pasur
materiale té mjaftueshme pér ta ngritur zérin. Jo vetém shtypin, por
edhe televizionin né Prishting, Shqipéria e asaj kohe e pércillte. Né
shtator té vitit 1983, kishte pasur njé reagim né Televizionin e
Prishtin€s, rreth njé artikulli q€ ishte botuar né gazetén “Zéri i1
popullit” né Tirané, ku pérmendej edhe Konferenca e Bujanit dhe si¢
dihet ky informacion ishte evidentuar.

Né Konferencén e Bujanit, ishte e paraparé edhe e drejta e
shqiptaréve pér vetévendosje, pas mbarimit té luftés. Por, kjo e drejté
do té abrogohet né Kuvendin e njohur té Prizrenit, t&¢ mbajtur mé 8
deri mé 10 korrik té vitit 1945 dhe Shqipéria e asaj kohe, duke gené se
kishte marrédhénie té mira me ish-Jugosllaviné né kéto vite, vendimet
e Kuvendit té Prizrenit té korrikut té vitit 1945, gé ishin me pasoja pér
shqiptarét e ish-Jugosllavisé, i la né heshtje. Se sa me vémendje
pércillej shtypi nga shteti shgiptar né gjuhén shqipe gé dilte né Kosové
dhe né viset tjera shqiptare né ish-Jugosllavi, tregon edhe fakti se nga
vitit 1977 e deri mé 1989, pérve¢ tubimit té shtypit, sektori i
bibliografisé né Bibliotekén Kombétare né Tirané pérgatiste ¢cdo dy
muaj bibliografiné e shtypit shgip gé botohej né ish-Jugosllavi né
ményré profesionale, né formé libri dhe me shénimin né kopertiné
“Sekret”, gjé g€, njé bibliografi té tillé pér shtypin né Kosovés, deri
mé sot nuk e posedon as Biblioteka Kombétare e Kosovés.

10 Po aty, fl. 1-7.



